
Сӗрен
Авалхи чӑвашсем иртгернӗ ҫурхи уяв. Ҫӑва тухиччен пур чир-чӗре 

хӑваласа ярас та хирти ӗҫе сывӑ ал-урапа тытӑнас тӗллевпе иртгернӗ йӑла уявӗ. 

Вылякансем:
1. Сӗрен пуҫлӑхӗ -  ватӑ ҫын, йӑла-йӗркене пӗлекенскер.
2. Вӑйӑҫӑ.
3. Укҫа пухакан.
4. Пилеш хуллисем ҫӗклесе ҫӳрекен.
5. Кил хуҫи.
6. Кил хуҫи арӑмӗ.
7. Ватӑ ҫынсем, ҫамрӑксем, ача-пӑча.

Ӗҫ пӗр килте пулса иртет. Сӗреиҫӗсем ял тӑрӑх ҫӳресе ҫаврӑннӑ. Кш

хуҫипе арӑмӗ пӳрт-ҫуртне, сӗтел-пуканне хӑна кӗтсе тирпешенӗ. Сӗтел ҫинче 

апат-ҫимӗҫ, ӗҫме-ҫиме. Сӗрен ачисем кӗреҫҫӗ. Кашиин аллинче, чир-чӗре 

хӳтерме, пилеш хулли, ҫава, сенӗк, параппан, шакӑртма, сӗрен т. ыт. те. Ача- 

пӑча: « Чир-чӗр кайтӑр!» - тесе кӑшкӑрса хӑрах уран сиксе тухать. Ыттисем: 

«Сӗрен! Сӗрен!» - тесе кӑшкӑраҫҫӗ. Кил хуҫипе арӑмӗ сӗренҫӗсене тараватлӑ

кӗтсе шеҫҫӗ.

1.Упи каҫман ҫырминчен 
Эпир каҫса килтӗмӗр. 
Упи тухман вӑрманчен 
Эпир тухса килтӗмӗр.



Xyuica юрламалли:
Эй, аппа, тус аппа,
Тус аппа, пире кала-ха?

2.Ҫӳл ампарта вир пӑтги -  
Ҫиейресчӗ ҫупала...
-  Йытӑ кули пултӑрах,
Йытӑ кули пултӑрах.

Xyuica юрламалли.

Сӗрен пуҫлӑхӗ:
Эй, хуҫи килте-и?
Ҫапла-ҫапла ҫӳретпӗр,
Авалхи йӑлана пӑрахмастпӑр,
Ҫӗнӗрен йӑла кӑлармастпӑр.
Ну, хуҫасем, мӗн паратӑр?!
Кил хуҫи:
Кӗренке ҫурӑ тавах,
Витре ҫурӑ кӑмӑс,
Чӑкӑт ҫурӑ чӑкӑт,
Ҫӑмарта ҫурӑ ҫӑмарта!
Пӗр ачи:
Ӑна памасан
Выртатпӑр та ҫыв(ӑ)ратпӑр!..
Пурте:
Сӗрен! Сӗрен! Сӗрен!

Пире сӑра памасан
Хӑвӑрт

Пӗр ачи:
Пире сӑра памасан 
Киремечӗ тапӑнтӑр!
Ах-хах, астуман,
Астумасӑр каланӑ.
Тепӗр ачи:

Пире пӑрҫа памасан 
Шӗпӗнпеле аптраттӑр!
Ах-хах, астуман,
Астумасӑр каланӑ.
3-мӗшӗ:
Пире укҫа памасан 
Чир-чӗр тухса ан кайтӑр!
Ах-хах, астуман,
Астумасӑр каланӑ.
4-мӗшӗ:
Пире ҫӑмарта памасан 
Чӑххин кучӗ питӗрӗнтӗр!
Ах-хах, астуман,
Астумасӑр каланӑ.
5-мӗшӗ:
Пире сӗт-ҫу памасан 
Ени сӗтне типӗтгӗр!
Ах-хах, астуман,
Астумасӑр каланӑ.
6-мӗшӗ:
Пӑрҫа кулачӗ памасан 
Кӑмака ҫӑварӗ ишӗлтӗр!
Ах-хах, астуман,
Астумасӑр каланӑ.
Сӗрен пуҫлӑхӗ:
Кӑна эпир ыйтмастпӑр, сӗрен ачисем ыйтаҫҫӗ.
Пурте:
Сӗрен! Сбрен! Серен!

Ачасем сӗренӗпе шатӑртаттараҫҫӗ, камхулӑпа ҫапать, кам ҫавине

шаккать, кам сенӗкпе хӑмсарать, чир-чӗре хӑваланӑ пек хӑлаҫланатъ.

Пӗр ачи: Эпир сире ҫапмастпӑр, чир-чӗре хӑвалатпӑр, каҫарӑр пире!
Кил хуҫи: Тавтапуҫах, ачасем, чир-чӗре хӑваласа яма пулӑшнӑшӑн. Халӗ 

сӗтел хушшине ларӑр, апатланӑр.
Кил хуҫипе арӑмӗ ачасене пӑхаҫҫӗ. Ун хыҫҫӑн сӗренҫӗсем кш хуҫисене,

тӗпелти урлӑ сак ҫине лартса, «пуҫ ҫапаҫҫӗ».

Кил хуҫи: Ачасем, сире сӑрине те, ҫӑмартине те, мӑйӑрне те, укҫине те 
парса ярар. (Кучченеҫ валеҫет).

Сӗрен пуҫлӑхӗ: Тӑвансем, ял-йыш! Йӗркине турӑмӑр. Пур килте те 
пултӑмӑр, чир-чӗртен тасалтӑмӑр. Халӗ ял хыҫне ватгисене асӑнма каяр. 
Вӗсенчен пил ыйтар.

Вӑйӑҫӑ ташӑ кӗвви калать, тепри параппан ҫапать, ыттисем

такмакласа тагилаҫҫӗ.

Тухатӑп, тухатӑп

Кӗҫӗр йӑва ҫиетпӗр,
Ыран пӑтӑ ҫиетпӗр,
Кӗҫӗр сӗрен теетпӗр,
Ыран мӑнкун теетпӗр.

Сӗрен те сӗрен терӗмӗр,
Сӗрен ҫитрӗ — иртсе кайрӗ.
Юрлӑр, юрлӑр, ачасем,
Юрламасӑр ан юлӑр.

Паян пӑтӑ ҫиетпӗр,
Ыран яшка ҫиетпӗр,
Чир-чӗрсене тартрӑмӑр,
Халӗ таса пурнатпӑр.

Пирӗн хыҫра пахча пур,
Ҫав пахчара саркайӑк.
Ҫулҫи ҫупать, улми ташлать,
Саркайӑк та савӑнать.

Хӗвӗшсе тухса каяҫҫӗ. Ял хыҫӗ. Ачасем ял-йыш панӑ кучченеҫе шурӑ пир

ҫине тирпейлесе хураҫҫӗ. Юнашарах кӑвайт чӗртме вутӑ хатӗрлесе хунӑ.

Сӗрен пуҫлӑхӗ: Эй, ырӑ халӑх, ӗлӗк пирӗн атте-аннесем ваттисене 
асӑнмасӑр апатланман. (Апат-ҫимӗҫе тирпейлӗн кашнин умне хурса тухать). 
Паянхи кун та вӗсене кӳрентерер мар. (Пурте пуҫтарӑнса хӗвел тухӑҫ еннелле 
ҫаврӑнса тӑраҫҫӗ. Сӗрен пуҫлӑхӗ сӑмахне малалла калать).

Сӗрен пуҫлӑхӗ: Эй, Ырӑ Пӳлӗхҫӗ! Ан пӑрахсамах пире, сана асӑнатпӑр. 
Эсир те, асатте-асаннемӗр, тӑван-хурӑнташӑмӑр, тантӑшӑмӑр-пӗлӗшӗмӗр, масар 
хуҫи Мирун, эсӗ те, пурте килӗр кунта. Эпир кунта пыллӑ сӑрапа, шурӑ 
ҫӑмартапа, тутлӑ кулачпа, сарӑ мӑйӑрпа килтӗмӗр. Ял халӑхӗ пире питб лайӑх 
пӑхрӗ. Сире те манмарӗҫ вӗсем. Йышӑнсамӑр пирӗнтен тутлӑ апат-ҫимӗҫ.

Шурӑ пир ҫине татах апат-ҫимӗҫ кӑларса хурать.

Сӗрен пуҫлӑхӗ: Сывлӑх парӑр пире! Ҫирӗп сывлӑхлӑ пулса ҫур акине 
йӗркеллӗ ирттересчӗ. Ырлӑх парӑр пире! Ҫырлахсамӑр. Тайма пуҫӑм сире.

Пурте ӳксе пуҫ ҫапаҫҫӗ.

Сӗрен пуҫлӑхӗ: Халӗ, тӑвансем, кӑвайт чӗртер. Ачасем, кӳрӗр-ха 
хуллӑрсене, кӑвайта пӑрахса ҫунтарса ярар. Сӗренне те ҫунтарса ярар: килес ҫул 
ҫӗннине тӑвӑпӑр.

Пурте:
Сӗрен, сӗрен терӗмӗр,
Сӗрен ҫитсе иртсе кайрӗ.
Чир-чӗрсене тартрӑмӑр,
Халӗ таса пур(ӑ)нӑпӑр.
Карчӑккисем юрлаччӑр,
Стариккисем ташлаччӑр,
Ачи-пӑчи те ан юлтӑр.

Ҫак сӑмахсене каласа пурте хӑйсен пилеш хуллисене, шакӑртмисене

кӑвайта переҫҫӗ.

Пӗрь. Атьӑр вӑй виҫетпӗр! Хӑшӗ чи вӑйли!
Ҫамрӑксем: Атьӑр!

Ачасен пӗр пайӗ кӗрешсе вӑй виҫет, тепри хӑвӑрт чупассипе ӑмӑртатъ.

Мала тухакансене ал шӑлли, сурпан, ҫӑмарта т. ыт. те параҫҫӗ.

Пӗр ачи: Ачасем, ир пулчӗ, кӗҫех хӗвел те тухать. Килелле каймалла пуль! 
Пурте: Чӑнах та, киле кайма вӑхӑт. Ыран ӗҫ нумай пулать.
Сӗрен пуҫлӑхӗ: Эппин, усалсем пирӗнпе ан пыччӑр тесе ҫунакан кӑвайт 

урлӑ сиксе каҫар та хӑвӑртрах ялалла чупар!
Пурте: Атьӑр, сикер!

Вут урлӑ сике-сике каҫса ачасем ял еннелле вӗҫтереҫҫӗ.

Выртмара
Вылякансем:
1. Ватӑрах ҫын.
2. Ачасем: хӗр ачасем, Петӗр, Иван, т. ыт. арҫын ачасем.
Вылянӑ чухне кирлӗ япаласем (ачасен пулмалла): шӑхличӗ, тӑлӑ, йӗвенсем,

чӑпӑркка, хутаҫ.

Сцена ҫинче тунката, ун ҫинче ватӑраххи ларатъ. Ачасемун йӗри-тавра, 

вӗсен аллисенче пушӑ, йӗвенсем, тӑлӑсем. Ииҫех мар лашасен мӑйне ҫакса янӑ 

пӗчӗк шӑнкӑравсен сассисем илтӗнеҫҫӗ. Ачасем кӑвайт хунӑ. Ватти шӑхличӗ

тӑватъ.

1-мӗш ача: Асатте, асатте, юмах ярса пар-ха.

